
Rahmen-Tricks 

Rahmen akkraat inrichten 
Se köönt den Afstand, den de Rahmen vun’n Text hett, lütter un grötter maken. De eenfache 
Methood dorför is’t, an de Rahmenlinie to trecken: Wiest Se op de Rahmenlinie, bet 
de Muuswieser to’n Duppelpiel warrt, denn treckt Se mit daldrückte Muustast. – 
Rahmen, de beten wieder vun’n Text weg sitt, wirkt faken eddeler. 

Wüllt Se düssen Afstand punktakkraat instelln, denn packt Se’t anners an:  

• Klickt Se in den Afsatz. 

• Gaht Se na Menü Format | Rahmen 
und Schattierung. 

• Op de Registerkoort Rahmen gifft dat 
rechterhand nerrn den Knoop 
Optionen. Klickt Se op. 

• Nu köönt Se för elk Siet de Distanz vun 
de Rahmenlinie to’n Text punktakkraat 
instelln. 

 

 

Horizontale Linie 
Wenn Se in den Dialoog Rahmen und Schattierung den 
Knoop Horizontale Linie (links nerrn) anklickt, köönt Se 
sik en schön gestalte Linie utsöken. De Liste is lang, se hett 
rechterhand en Rullbalken!  

Wermootsdruppen: Düsse Linie kriggt Se nienich ganz üm 
den Afsatz rüm, bloots waagrecht. In Würklichkeit is dat 
nämli en sülvstännige Grafik. Se benimmt sik ganz anners 
as normale Rahmen.  

   plattpartu.de  Wordkurs © M.-L. Lessing 



Wordkurs Siet 30 plattpartu.de   

De Siedenrand warrt 
afsneden? 
Wenn Se en Siedenrand sett hebbt un denn de 
Seitenansicht ankiekt, seht Se faken, dat de 
Rahmen, de de Siet ümslütt, an’n neddersten 
Rand nich ganz mitdruckt warrt. Dat liggt an 
den Drucker. Mennig Drucker, sünnerlich 
Dintenstrahlers, köönt den neddersten Rand 
nich bet op den letzten Millimeter bedrucken; 
se faat dor nämli dat Blatt mit lütte Walzen 
an, dat se dat transproteern köönt. Man wat 
nu? Köönt Se den Siedenrand nich 
mitdrucken? Villicht doch: 

• Maakt Se den neddersten Siedenrand lütt 
beten grötter. Dat doot Se entweder in 
Menü Datei | Seite einrichten, 
Registerkoort Seitenränder, orr eenfach 

in dat Dokment: Faat Se 
in dat lootrechte Lineaal 
den neddern Siedenrand 
mit de Muus un treckt Se 
em beten na baven.  

So en Arger! De Rand nerrn is afsneden

• Wenn dat erledigt is, gaht Se wedder in Menü Format | Rahmen und 
Schattierung, Registerkoort Seitenrand, un klickt dor op den Knoop 
Optionen… 

• En Dialoog Rahmen- 
und 

Schattierungsoptionen geiht op, ’neem 
Se in dat Listenfeld Gemessen von: den 
Indrag Text wählt. OK. 

• Nu schull de Siedenrand to sehn ween! 
Wenn noch nich ganz, denn gaht Se 
wedder in den Dialoog Rahmen- und 
Schattierungsoptionen un speelt Se mit 
den Pünkt-Weert in dat Feld Unten:. 
Wenn Se dat lütter maakt, rückt de 
Rahmen nehger an den Text. 

